
MEEQQAMIK 
OQALOQATEQARNEQ 
 
Meeqqat ima piareersassavat 

Sooq meeqqamik 
oqaloqateqartoqassava? 

Angajoqqaatut akisussaaneq pillugu suliamut ilinnut unngasumut 

atatillugu meeqqat oqaloqateqarnissamut aggersarneqarpoq. 

Oqaloqateqarneq meeqqavit isummaminik annissinissaanut 
neqeroorutaavoq. 

 

Meeqqamik oqaloqateqarnerup siunertaa 

Angajoqqaatut akisussaaneq pillugu suliani ingaarnerpaajusarpoq 

paasissallugu suna meeqqamut pitsaanerpaajunersoq. 

Taamaattumik meeqqap isiginnittaasia tamatigut 

paasiniarneqassaaq. Taamaattoqarsinnaavoq assersuutigalugu 
meeqqamik oqaloqateqarnikkut.  

Oqaloqateqarnermi meeraq oqaaseqarnissaminut 

periarfissinneqassaaq. Meeraq oqaloqatiginnikkiartussanersoq 

aalajangiinermi ingammik meeqqap ukiui inerisimassusaalu 

apeqqutaatinneqartarput. 

 

Oqaloqateqarneq ilissi angajoqqaatut isumaqatigiinnissassinnut 

iluaqutitut atorneqarsinnaavoq. Isumaqatigiissinnaanngikkussi 

meeqqamik oqaloqateqarneq suliap paasinarsarneqarneranut  

eqqartuussiviullu aalajangiinerani atorneqassaaq. Meeqqamik 
oqaloqateqarneq kisimi suliamut ilaatinneqassanngilaq. 

Paasissutissat allat tassaasinnaapput meeqqap aaqqinnittarfianiit 

atuarfianiilluunniit oqaaseqaatit. Meeqqap isumaa 

pingaartinneqarnerussaaq meeqqap ukiui inerisimassusaalu 

apeqqutaatillugit. 

Eqqartuussiviup aalajangertarpaa meeraq 
oqaloqateqariartoqquneqarluni aggersarneqassanersoq. 

Eqqartuussisup meeqqanillu sullissinermik paasisimasallip 
meeraq suna pillugu oqaloqatigissavaa? 

 

Oqaloqateqarnermi meeqqap ulluinnarni inuunera 

sammineqassaaq, sammineqassallunittaaq meeraq 

angajoqqaatut oqartussaassuseq, najugaqarfigisani 
angajoqqaaminilluunniit najorteqartarneq pillugit 

kissaateqarnersoq. Eqqartuussisup imaluunniit meeqqanik 

sullissinermik paasisimasallip meeraq oqaloqatigalugu 

paasiniassavaa qanoq angajoqqaat suleqatigiinnerat 

attaveqaqatigiinnerallu misigisarneraa aamma 
najugaqatigiinngitsunik angajoqqaaqarnini qanoq 

isumaqarfigineraa. Aamma eqqartuussisup imaluunniit 

meeqqanik paasisimasallip feeriat, meeqqap aaneqartarneri, 

tunniunneqartarneri najorteqartarnerullu sivisussusaa 

aalajangersimasumik eqqartorsinnaavai. 
 

Eqqartuussisup imaluunniit meeqqanik paasisimasallip 

meeraq oqaluttuutissavaa paasissutissat 

oqaloqatigiinnermeersut angajoqqaat 

isumaqatigiinniarnerannut imaluunniit aalajangiisoqassappat 

aalajangiinermi tunngavittut atorneqarumaartut. 
 

Angajoqqaat isumaqatigiissinnaagunik 

aalajangissavaat qanoq meeqqamik 
najorteqartarneq ingerlasassasoq, angajoqqaat 

arlaat kina oqartussaassuseqassasoq aamma 
meeraq sumi najugaqassasoq. Angajoqqaat 
isumaqatigiissinnaanngippata eqqartuussisut 

aalajangiisuussapput. Tassa meeraq pissutsit 
qanoq innissaannik aalajangiisuussanngilaq. 

Meeqqat 

oqaloqateqarnissamut 

qanoq piareersassaviuk? 

 

Meeqqat oqaluttuussinnaavat: 

 

 inersimasut iluarsiissutissarsiornerminni meeqqap isumaa 

tusarusuttorujussuugaat. 

 
 oqaloqateqarneq meeqqap isummaminik annissinissaanut 

neqeroorutaasoq. 

 

 

 meeqqap qanoq oqalutsigissanerluni oqalutsigissannginnerlunilu 
nammineq aalajangissagaa. 

 

 meeqqap pingaartitai allattorneqassasut, anaanap ataatallu allatat 

kingusinnerusukkut atuarniassammatigit. 

 

 
 meeraq suleqatigalugu allattuisoqassasoq aamma meeraq 

allattorneqanngitsunik oqaluttuarnissaminut periarfissaqassasoq. 

 

 Eqqartuussisoq aamma meeqqanik sullissinermik paasisimasalik 

najuuttut tusarnaarniarlutik meerarlu ikiorniarlugu. 
 

 meerarpassuit oqaloqateqartarnikuusut, amerlanersaasalu qanoq 

innertik oqaluttuarissallugu 

nuannarisaraat. 

 

 

BØRNESAMTALE 

Meeqqat marlunnik 

quppersagaliuunneqarnikuupput – 

ataaseq atuffassissutissaq aappaalu 

nammineq atuagassaq. 

Misilittakkanit takutinneqarpoq meerarpassuit 
makku ernumassutigisaraat: 

 oqaloqateqarnermi oqaaserisani angajoqqaami 

kamassutigissaneraat 

aliasuutigilissaneraalluunniit. 

 angajoqqaami oqaloqateqarneq pillugu kingornatigut 
apersussaneraanni. 

 oqaloqateqaleruni angajoqqaami oqaasissiussaneraanni. 

 

 

 
 

Meerara oqaloqateqarnerup kingorna qanoq 

ikiorluarnerusinnaavara? 

Meeqqat oqaloteqareerpat nersualaarinninnissat pingaaruteqarpoq – 

apeqqutaatinnagu oqaloqateqarneq minutsinik tallimanik 

akunnerulluunniit aappaata affaanik sivisussuseqarsimanersoq. 

Meeqqat oqaluttuuguk: 

 

 suna oqaloqatigiissutigisimaneraat pillugu apersornaviarnagu. 

 

 oqaloqateqarnerminik eqqartuerusulissappat tusarnaarusuttutit. 

Meeqqamik oqaloqateqarneq 

qanoq ingerlasartoq aamma 

suut eqqartorneqartartut 

Kina meeqqamik oqaloqateqartartuua? 

Najugaqarfigisassinni taamaattoqarsinnaappat meeqqanik 

sullissinermik paasisimasalik meeqqamik oqaloqatiginnittuusaaq. 
Meeqqanik sullissinermik paasisimasalik tassaasinnaavoq tarnip 

pissusiinik ilisimasalik imaluunniit isumaginninnermut siunnersorti. 

 

Meeqqanik sullissinermik paasisimasalik najuutsinneqarsinnaanngippat 

eqqartuussisut misissussavaat paasisimasalik video aqqutigalugu  
peqataasinnaannersoq. Meeqqanik sullissinermik paasisimasalik 

peqataatinneqarsinnaanngippat eqqartuussisup nammineerluni 

oqaloqatigiinneq ingerlatissavaa. 

Meeqqanik sullissinermik paasisimasallip meeraq oqaloqatigisarpaa 

eqqartuussisoq suliami aalajangiisuusussaq ilagalugu. 

Oqaloqateqarneq eqqartuussiviup initaani, meeqqanik 
oqaloqateqarnissamut immikkut piukkunnarsakkami, 

ingerlanneqassaaq. 

Oqaloqateqarneq qanoq sivisutigisarpa? 
 

Oqaloqateqarneq minutsinik tallimaniit akunnerup aappaata affaa 

angullugu sivisussuseqarsinnaavoq. Ilaatigut apeqqutaasarpoq meeraq 
qanoq oqalukkusutsiginersoq. 

 

 

 

 



7 

 

Oqaloqateqarnermiit suut allattorneqartarpat? 

Eqqartuussisoq imaluunniit meeqqanik sullissinermik paasisimasalik 
oqaloqateqarneq pillugu amerlanertigut allatugaqartarpoq, ilissi 
angajoqqaajususi kingornatigut takusassassinnik. 

Eqqartuussisup imaluunniit meeqqanik sullissinermik paasisimasallip 
meeraq suleqatigalugu aalajangissavaa qanoq allattuisoqassasoq 
angajoqqaallu ilissi oqaloqateqarnermiit suna paasissagissi.  

Eqqartuussisut meeqqap oqaasiinik paasitinngivissinnaavaasi 
imaluunniit ilaannaannik paasitisinnaavaasi, tamanna meeraq 
eqqarsaatigalugu pisariaqartutut nalilerunikku. 

 

Meeqqat oqaloqateqarnissaanut 
piareersaruk – oqaloqateqarnini 

misigisaqarluarfiginerussavaa. 

Takkuuk filmi ”Olivia skal til børnesamtale” uani 
nittartakkamiittoq (qalluinaatuinnaavoq). 

www.morogfarskalskilles.dk 

 

http://www.morogfarskalskilles.dk/

